
 Anotatsiya. O`tkir  koronar  sindrom bu bemorlarda yurak, miya, buyrak va 

ko’pgina a’zolarda o’tkir ishemik holatlar rivojlanishining ilk xavfli hamda tezkor 

reanimatsion va intensiv terapiyani talab qiladigan jarayondir. Bu sindrom kuzatilgan 

bemorlarda ro’y beradigan to`satdan o`lim  so'nggi  10-15  yilda  mehnatga  layoqatli  

aholi  orasida  o'limning  asosiy  qismini tashkil  qilib  kelmoqda.  Epidemiologik  

ma’lumotlarga  ko`ra  yurak  qon  tomir kasalliklari  o'limning  25-40%  ni  tashkil  

etadi.  Ayniqsa,  S-T  segmentining ko’tarilishi  o'tkir koronar sindromli bemorlarda 

tezkor tashhis qo`yish, aniqlash va to’g’ri tanlangan davolash  usullari  kasallik  

asoratlarini  hamda  o`lim  holatini  kamaytirishga  xizmat qiladi. Ushbu maqolada 

o`tkir koronar sindrom kelib chiqishi, klinik belgilari davolash usullari va bemorlarda 

rivojlanishi mumkin bo`lgan xavf omillari haqida ma`lumotlar keltirilgan.  

 Kalit so`zlar: S-T  segmentining ko’tarilishi, o’tkir koronar sindrom, 

obstruksiya, elevatsiya, stenokardiya, EKG, 

 

 To`satdan o`lim, o`tkir koronar sindrom. O'tkir  koronar  sindrom  koronar  

arteriyaning  o'tkir  obstruktsiyasidan  kelib chiqadi.  O’tkir  koronar  sindrom  oqibatari  

koronar  tomirlar  obstruktsiya  darajasi  va joylashuviga bog'liq bo'lib, nostabil 

stenokardiyadan tortib, ST segmenti elevatsiyasisiz miokard infarkti,  ST  segmenti  

elevatsiyasi  bilan  kechadigan  miokard  infarktining  va hattoki to'satdan o'lim kelib 

chiqishiga ham sabab bo`ladi. Ushbu kasalliklarning har birida  simptomlar  o'xshash  

(to'satdan  o'limdan  tashqari)  va  nafas yetishmaslik  hissi, ko'ngil  aynishi  va  ko'krak  

qafasidagi  sanchuvchi,  achishtiruvchi  og`riqni  o'z  ichiga oladi. Tashhis bemor 

shikoyatlari elektrokardiografiya (EKG) va labarator instrumental belgilarga 

asoslangan holda  amalga oshiriladi. O’KS ga to’g'ri keladi. O`tkir koronar sindrom 

vaqtinchalik qo`yilgan tashhis bo’lib, bemor kasalxonaga murojaat qilgandan boshlab  

72  soatdan keyin  nostabil  zo`riqish  stenokardiyasi  yoki  miokard  infarktiga 

o`zgartirilishi kerak. Klinik belgilar quyida tartib bilan keltirilgan: 

•  To’sh ortida og'riq  (yurak  sohasida  odatda  og'riq  kuyishtiruvchi, achishtiruvchi 

tipda) chap yelka, kurak, qo’l, jag’lar, ikki kurak orasiga tarqalishi; 

• Ko‘ngil aynishi ba’zan qon bosimi tushganda yoki reflektor ko’tarilganda qayt qilish; 

• Dispeptik diskomfort; 

• Nafas yetishmovchiligi belgilari; 

• Birdan yuzaga keladiga kuchli og’riqqa qo’shilib sovuq yopishqoq ter bosishi; 

• Ko’z oldi qorong’ulashishi, karaxtlik va hatto es-hushning yo’qolishi; 

• Noodatiy yoki sababsiz charchoq; 

   Dastlabki belgilardan bemorda vahima, kuchli va turli harakatlar bilan namoyon 

bo’ladigan bezovtalik, o`limdan qo`rquv hissi kuzatiladi. O`tkir koronar sindrom 

tashhisidan keyin (3 sutkadan so`ng) miokard infarktiga trasformatsiyasi tashhisi 

qo`yiladi va bemorlarda kelajakda  yurak-qon  tomir  kasalliklari  xavfi  ortadi.  

Ko’pchilik hollarda  shuni O’KS ni boshidan kechirgan bemorlarning deyarli 50%i va 

undan ham ko’proq qismi tavsiya qilingan ambulator yoki uyda davom ettiriladigan 

keyingi davoni olmaydilar. Umuman olganda, o`tkir koronar sindrom o’tkazgandan 

keyingi erta asoratlardan  (1 oy ichida) o'lim darajasi 2-4% ni tashkil qiladi; shuningdek 

S-T segment elevatsiyasisiz kechgan miokard infarktidan so'ng  o'lim  darajasi    S-T  

elevatsiyasi  bilan  kechadigan  miokard  infarktiga  qaraganda pastroq  ekanligi  

aniqlangan.  O’KS  bilan  kasallangan  bemorlarning  40-50%  qismi kasalxonaga 

yotqizishdan oldingi bosqichda, kasallik belgilari boshlangandan keyingi birinchi 

daqiqalarda vafot etadi. O`tkir koronar sindrom barcha turlari uchun 15-30 kun ichida 

qayta kasalxonaga yotqizish 15-25% bemorlarda uchraydi. O`tkir koronar sindromdan 

keyin to'satdan o'lim xavfi ortadi va bu yurakning sistolik hajmiga nibattan qonni bir 

martalik otilish hajmi  (fraksiyasi vibrosa) pastligi (35% yoki undan kam) bilan bog'liq. 

Bir yil ichida o'lim darajasi ST segmenti ko’tarilishi  bilan  kechadigan  miokard  

infarkti  va  ST  segmenti ko’tarilishisiz  kechadigan o`tkir koronar sindrom bilan 

og'rigan bemorlar o'rtasida taxminan  10% gacha uchraydi. Kasallik va o'lim xavfini 

kamaytirishning asosiy tamoili bu ikkilamchi profilaktikani to’g’ri olib borish bo'lib, 

bunda bemor doimiy kardiolog nazoratida bo`lishi va davo muolajalarini o`z vaqtida 

qabul qilishi lozim. Gospitalizatsiyadan keyingi yordam bo'yicha maxsus tavsiyalar  

yurak  reabilitatsiyasi  dasturini,  xolesterin  darajasi,  gipertoniya  va  chekish kabi  

xavf  omillarini  nazorat  qilish  strategiyalarini,  dori-darmonlarni  boshqarish  va 

davolashni o'z ichiga olgan dalillarga asoslangan yordam rejasi asosida nazorat 

qilinadi.  

 Yordam ko’rsatish. O’KS bilan bemorlarda miokard infarktiga o’tib ketmasligi 

birinchi 20-60minut ichida ko’rsatiladigan samarali tez yordamga bog’liq va bu 

quyidagi tartibda olib borilishi lozim. 

1. Bemorni depressiya yoki agressiv bezotalik holatlaridan chiqarish. Bemorni 

harakatlanmasligini aytish hammasi yaxshi bo’lishiga ishontirish og’riqni 

bartaraf etish (analgetiklar, narkotiok analgetiklar ishlatish ehtimoli ham juda 

yuqori). 

2. Koronar spazmni bartaraf etish va miokardni kislorodga bo’lgan talabini 

kamaytirish maqsadida nitratlardan foydalanish (arterial qon bosimi nazoratida) 

. 

3. Qonni suyultirish tilostiga aspirin (antiagregantlar) va venaga geparin 5000-

10000 TB da (antikoalulyant). 

4. Ehtiyotlik bilan transportirovkani ta’minlagan holda gospitilizatsiya qilish. 

 Xulosa: Shuni aytish lozimki o`tkir koronar sindrom inson hayotiga jiddiy xavf 

soladigan kasalliklar bo`lib, unga o’z vaqtida to’g’ri tashhis qo’yib unga to’g’ri yordam 

ko’rsatish lozim. O`KS  davolash emas unga to’g’ri patogenetik tez yordam ko’rsatiladi 

va asosiy maqsad qilib miokard infarktiga o’tmasligini ta’minlab yoki buni iloji 

qolmagan bo’lsa og’ir asoratlarni oldini olish, o’limni oldini olish chora tadbirlari 

ko’rilishi lozim. O’z vaqtida ko’rsatilgan sifatli tez yordam bemor hayotini nafaqat 

saqlab qolishi uni nogironlikdan ya’ni hayot sifatining pasayib ketishidan saqlaydi.    

